
ҚҰТТЫҚТАЙМЫЗ
Ардақты да қадірлі сыныптасымыз Нұрғали

Қалмағанбетовты 1 қараша күні асқаралы 60 жасқа толуы-
мен шын жүректен құттықтаймыз.

Досымызға  тілеріміз  өміріңіз қашан да көктемдей жарқын
әрі шуақты, жаздай жылы әрі жайма шуақ болсын! Кешегі
мақсаттарыңыз бүгінгі күн шындыққа айналсын!Айналаңыз
қуаныш пен шаттыққа, бақыт пен табысқа, мейірім мен
қамқорлыққа толсын! Әр сәт сізге тек бақыт пен қуаныш сый-
ласын!

Абырой, амандығың арта берсін,
Бақ-дәулет қызығымен қатар берсін.
Қонағың жақсы көрген жиі келіп,
Таусылмас дәм-тұзыңды тата берсін.

Осындай ойын-сауық бол берсін,
Үй-іші той-думанға тола берсін.
Өмірдің гүл жайнаған жәннәтындай,
Баршаңа бақыт құсы қона берсін. 

Құттықтаушылар: 1981 жылы Қараағаш ауылы Ынталы
орта мектеп сыныптастары

Қадірлі де сыйлас сыныптасымыз  Мұхтар  Шакеновты
4 қараша күні 60 жасқа толар мерейлі күнімен шын жүректен
құттықтаймыз.Осы қуанышты күні досымызға деніңіздің
саулығын, шаңырағыңызға ырыс байлығын, жүрегіңізге мәңгі
жастық жалынын, көңіліңізге сезімнің шалқыған шаттығын
тілейміз. Әрдайым табыстан табысқа жете беріңіз.
Отбасыңыздан ынтымақ, басыңыздан бақ таймасын!
Көңіліңіз ғұмыр бойы көтеріңкі болып, өмір айдынында
қайғы-мұңды білмей, еркін жүзе беріңіз. Дос-жаран мен туған
– туыс алдында абыройыңыз әрдайым артып, аңсаған
арманыңыздың асуларына жете беріңіз!

Туған күнің құтты болсын,
Денсаулығың мықты болсын.
Әр таңың арайлап атып,
Өмірің мәңгі нұрға толсын!

Туған күнің құтты,
Денсаулығың мықты.
Жұмысын табысты,
Істерің ілгері болсын

Құттықтаушылар: 1981 жылы қарағаш ауылы Ынталы
орта мектеп сыныптастары

Жаңаарқа ауданының тұрғыны, ардақты да қадірлі
әріптесіміз Төлеухан Жарылқасынұлын  Қызылбаев 29
қазан күні 65 жасқа толар туған күнімен шын жүректен
құттықтаймыз. Алла әріптесімізге ұзақ ғұмыр, баяынды
бақыт, таусылмас шаттық көруді нәсіп етсін. Жары Ләззат
екеуінің дендері сау болып, езулерінен күлкі кетпей, немере,
жиендерінің ортасында шаттанып жүріңіздер деп тілейміз. 

Құтты болсын қуанышты күніңіз,  
Бақытты боп шаттық өмір сүріңіз.
Алпыс бестің  асқарына жеттіңіз,
Енді жүзге құлаш сермеп шығыңыз.

Мереке күн нұрға толсын жүзіңіз,
Қуаныңыз, шаттаныңыз, күліңіз,
Бала-шаға қызығына кенеліп,
Ортамызда аман-есен жүріңіз! 

Құттықтаушылар: «Тазасу»КМК

Құрметті Отандастар!
Сіздерді Республика күнімен шың жүректен құттықтаймын! 
Ынтымақты ұран, татулықты ту еткен бейбіт халқымыздың

болашаққа нық сеніммен қадам басып жатқаның көріп жатыр-
мыз. Еліміздің мәртебесі биіктеп, әлемге шарықтай беруіне шың
жүректен тілектеспін! Рухы биік, намысына берік
бабаларымыздың ғасырлар бойғы асыл мұраты азаттықты аялау.
Тұтас халқымыздың татулығын сақтау бұл біздің мұратымыз.

Бірлігіміз бекем, тірлігіміз тиянақты болсын! Баршанызды Рес-
публика күнімен шың жүректен құттықтаймын! 

Венера Тоқанова,
Жаңаарқа ауданы бойынша “Мансап орталығы” филиалының басшысы 

 
  

     
      

       
   

   

   
         

  
 

     
   

       
   

 

   
   

  
        

         
         

          
        

        
          

          
            

    

Мен – елімнің патриотымын
Б. Өтешов

атындағы үлгілі ба-
л а л а р
кітапханасының оқу
залында 25 қазан
Республика күніне
орай «Мен – елімнің
патриотымын» атты
патриоттық тәрбие
сағатын Б. Амалбе-
ков атындағы
ЖОББМ-нің 1 «Б»
с ы н ы п
о қ у ш ы л а р ы м е н

сынып жетекшісі  Разия Турабайқызы Жақыповамен  өткізді. 
Іс – шара барысында оқушылар Отан туралы, Қазақстан тарихы туралы сұрақтарға жауап

беріп, өздері дайындап келген Республика күніне арналған өлең шумақтарын мәнерлеп
оқып, «Қазақстаным – Отаным» атты әнді  Расул Рахат шырқады. Кітапханашы  Надира
Смағұлова  оқушыларды мереке тарихымен таныстырып, Тәуелсіз Қазастанның қалыптасу
және даму кезеңдері туралы ақпарат берді. «Мен – елімнің патриотымын» атты презента-
циясы көрсетілді.  Шара сонында оқушылар алғыс хаттармен, сыйлықтармен марапат-
талды. 

Б. Өтешов атындағы үлгілі балалар кітапханасы

Жолдауға-қолдау
Жолдауда айтылған басты тапсырмалар

талқыланды
27 қазан күні  Жаңаарқа

ауданының ішкі саясат бөлімінің
ұйымдастыруымен ҚР Президенті
Қасым-Жомарт Тоқаевтың 2023
жылғы 1 қыркүйектегі «Әділетті
Қазақстанның экономикалық.
бағыты» атты халыққа кезекті
Жолдауын Жаңаарқа ауданының
№6 өрт сөндіру және Төтенше
жағдайлар бөлімдеріне ақпараттық

түсіндірме жұмыстары жүргізілді.   Ақпараттық түсіндірме жұмыстарының спикері
«Amanat» партиясының Жаңаарқа аудандық филиалының төрағасы Амангелді
Бақышұлы Түсіпов. 

Амангелді Бақышұлы Жолдауда айтылған басты тапсырмалар мен атқарылған
жұмыстарға, Жолдаудың маңыздылығы  туралы сөз қозғады.

Аудандық ішкі саясат бөлімі

Жадымызда мәңгі қалған жан
25 қазан Республика күніне орай мектебіміздің орыс тілі мен әдебиеті пәнінің мұғалімі

болған Сагденова Нағима Думанқызын еске алуға арналған турнир өтті.
Нағима Думанқызы өзінің еңбек жолында талай шәкірт тәрбиелеп, облыстық,

республикалық пән олимпиадаларда, білім сайыстарында жеңімпаздар дайындаған білікті
маман еді. Дүниеден өтпегенде биыл 60 жасқа толар еді. 

Білім беру мен қатар волейболды ерекше ойнап, мектеп намысын талай додаларда
қорғаған жан-жақты ұстаз еді. Волейболдан мұғалімдер арасында аудандық турнирге 7
команда қатысып бақ сынасты.   Тартысты ойынның нәтижесі бойынша әйелдер арасында:

“Ардагер ұстаз” номинациясымен Б. Амалбеков тірек мектебінің ұстазы Дамеш Аринова,
“Ардагер ұстаз” номинациясымен Ынтымақ мектебі Алия Шегебаева, “Үздік ойыншы” но-
минациясымен О. Жұмабеков тірек мектебінің ұстазы Лаура Забикова марапатталды. 

І орынды  О. Жұмабеков, ІІ орын Б. Амалбеков, ІІІ орынды Ынтымақ,  IV орынды С. Сей-
фуллин және V орын 1 мектеп-лицейдің командасы иеленді. Ерлер арасында: “Ардагер
ұстаз” номинациясымен Б. Амалбеков тірек мектебінің ұстазы Женис Дуйсенов,  “Ардагер
ұстаз” номинациясымен Ынтымақ жалпы білім беретін мектептің ұстазы  Нұрбек Төкенов,
“Үздік ойыншы” наминациясын Б. Амалбеков тірек мектебінің ұстазы Самат Ізтөлеуов
және  “Үздік ойыншы” номинациясын Ынтымақ жалпы білім беретін мектептің ұстазы
Аманжан Абдулла  алды. І орынға Ынтымақ  жалпы білім беретін мектеп, ІІ орынға Б.
Амалбеков, ІІІ орын Сатпаев қаласының командасы, IV орынға 1 мектеп-лицей және V
орынға Б. Амалбеков тірек мектебінің  2ші құрам командасы ие болды. Жүлделі орын алған
және жеке номинация алған қатысушыларға Нағима Думанқызының отбасы атынан
қаржылай және естелік сыйлықтар табысталды.

Айзада Әсетқызы

